2.  DIE AARD EN DOEL VAN DISSIPELSKAP
INLEIDING

Ons het verlede keer gepraat oor nuwe lewe en geestelike groei.  Vandag gaan ons praat oor dissipelskap wat meer te doen het met die pad waarop ons geplaas is met die wedergeboorte en die eise van hierdie pad.  Verlede keer en vandag se lering vorm saam die inleiding vir die dissipelskapskool.
DIE DOEL VAN HIERDIE LERING
· Om jou vry te maak van mites rondom dissipelskap en vir jou die egte Bybelse leer deur te gee.

· Om jou op te wek tot dissipelskap en jou bewus te maak van die feit dat die lewe van dissipelskap vir jou bedoel is en dat dit in Christus moontlik is.

· Om jou by ‘n absolute oortuiging te bring oor die aard en doel van dissipelskap sodat jy nie sal twyfel oor die standaard lewe waartoe God jou roep in Christus nie.

· Om jou by ‘n punt te bring waar jy volwasse is in Christus en in staat om ander mense na die Here te lei en hulle te dissipeleer (Mt. 28:19…dit is ‘n opdrag).

Mattheus 28:19  Gaan dan heen, maak dissipels van al die nasies, en doop hulle in die Naam van die Vader en die Seun en die Heilige Gees; en leer hulle om alles te onderhou wat Ek julle beveel het.

MITES (VALS IDEES OOR HIERDIE ONDERWERP)

MITE 1:    Dissipelskap is slegs die navolging van Jesus se lewe soos gesien in die evangelies.  ‘What would Jesus do.’
DIE WAARHEID:   Blote navolging van Jesus sonder die realiteit van Sy inwonende krag sal altyd tot mislukking lei.  Die lewe van die dissipels in die evangelies is ‘n voorbeeld hiervan.  Ons kan Jesus net navolg na die mate wat die krag van Sy eie lewe in ons werk (Gal. 2:20).
MITE 2:  Dissipelskap gaan net oor die innerlike lewe en geensins oor ‘n navolging van die voorbeeld van Christus nie.

DIE WAARHEID:  Dissipelskap is die verloëning van jou eie lewe op grond van die waarheid van jou identifikasie met die dood van Christus.  Op hierdie basis moet jy egter dan vir Christus toelaat om Sý lewe deur jou te leef (Gal. 2:20; Jn. 15:4-5).

Fil. 2:5  Want hierdie gesindheid moet in julle wees wat ook in Christus Jesus was.

Jn. 13:15  Want Ek het julle 'n voorbeeld gegee om, net soos Ek aan julle gedoen het, ook so te doen. 

Fil. 3:17  Wees ook my navolgers, broeders, en let op die wat so wandel soos julle ons tot voorbeeld het.

2 Thes. 3:9  Nie dat ons nie die reg het nie, maar om onsself vir julle as 'n voorbeeld te stel, dat julle ons kan navolg.

1 Tim. 4:12  Laat niemand jou jonkheid verag nie, maar wees 'n voorbeeld vir die gelowiges in woord, in wandel, in liefde, in gees, in geloof, in reinheid.

Titus 2:7  Betoon jou in alles 'n voorbeeld van goeie werke, met onvervalstheid in die leer, waardigheid, opregtheid.

1 Pet. 2:21  Want hiertoe is julle geroep, omdat Christus ook vir julle gely het en julle 'n voorbeeld nagelaat het, sodat julle sy voetstappe kan navolg;
MITE 3:  Dissipelskap het te doen met volwasse gelowiges wat dissipels rondom hulleself vergader om hulle dan van hulleself afhanklik te maak.
DIE WAARHEID:  Dissipelskap het te doen met die maak van dissipels van Jesus, nie van menslike leiers nie.  Ons kan mense net dissipeleer na die mate wat ons hulle aan Christus verbind, deur ons leer en voorbeeld.  Tot die mate wat dit gebeur, het daar dissipelskap plaasgevind.  Daar mag geen kompromie op hierdie punt wees nie (2 Kor.11:2…’aan een man verbind..’).
MITE 4:  Wedergeboorte is verpligtend, maar dissipelskap is opsioneel.

DIE WAARHEID:  Dit is ‘n baie algemene idee onder mense en dit is totaal vals.  Jesus het dieselfde standaard, sonder uitsondering, vir almal wat Hom wil volg, gestel.  As jy wedergebore is en die lewe van Christus is in jou, dan staan jy onder die heerskappy van daardie lewe en is jy onder verpligting om Jesus te volg waar Hy ookal lei.

Galasiërs 5:25  As ons deur die Gees lewe, laat ons ook deur die Gees wandel.
MITE 4:  Dissipelskap is te moeilik en die eise te hoog vir die ‘gewone’ gelowige.  Dit is dus net vir sekere spesiale gelowiges wat baie toegewyd is.  

DIE WAARHEID:  Alle gelowiges het toegang tot dieselfde lewe, die opstandingslewe van Christus.  Die toewyding wat God eis in Sy koninkryk is absoluut vir alle gelowiges, niemand uitgesluit nie!

DEFINISIE

“In his book, True Discipleship ,William MacDonald quotes an American college student, converted to communism and writing from Mexico to his fiancée to break off their engagement:  ‘We communists have a philosophy of life which no amount of money can buy.  We have a cause to fight for, a definite purpose in life.  We subordinate our petty personal selves into a great movement...compensated by the thought that each of us...is contributing to something new and true and better for mankind.  The communist cause is my life —my bread and meat.  I work at it in the daytime and dream of it at night.... Therefore, I cannot carry on a friendship, a love affair, or even a conversation without relating to this force which both drives and guides my life. I evaluate people, books, ideas, actions according to how they affect the communist cause....I ’ve already been in jail for communism...if necessary I ’m ready to go before a firing squad.’
 Isn’t the cause of Christ far better and greater?”  (Dave Hunt)
· Die woord ‘dissipels’ kom 244 keer in 232 verse voor in die Bybel en die enkelvoud ‘dissipel’ 29 keer in 27 verse.  Hierdie woord in sy enkelvoud en meervoud vorm kom een en dertig keer voor in Handelinge.  Dit is duidelik dat die woord dissipel die Bybelse benaming is vir ‘n ware gelowige.  Die woord ‘Christen’ kom byvoorbeeld net twee keer voor in die Bybel en die woord ‘Christene’ slegs een keer.

· Die woord ‘dissipel’ of ‘dissipels’ kom slegs voor in die vier evangelies en in Handelinge; nêrens anders in die Nuwe Testament nie.  Die briewe van die Nuwe Testament gee vir ons die profiel van ware dissipels deur terwyl die Evangelies en Handelinge meer vir ons die praktyk uitbeeld. 
· Die woord dissipel is ‘n vertaling van die Griekse woord mathetes.  Spiros Zodhiates het die volgende te sê  oor die woord:  ‘from matheo, to learn, not used in the NT.  A learner, pupil.  Mathetes means more in the NT than a mere pupil or learner.  It means an adherer who accepts the instruction given to him and makes it his rule of conduct.’

· Die frase ‘maak dissipels’ is die Afrikaanse vertaling van die Griekse woord matheteuo.  ‘[This word] must be distinguished from the verb matheo which is not found in the NT and which simply means to learn without any attachment to the teacher who teaches.  Matheteuo means not only to learn but to become attached to one’s teacher and to become his follower in doctrine and conduct of life.’ (Zodhiates)
· Die woord word gestel in kontras met die Griekse woord didaskalos, wat verwys na ‘n instrukteur of leraar.

· A disciple of Christ is one who:

-  believes His doctrine,

-  rests on His sacrifice,

-  imbibes His spirit, and

-  imitates His example       (Farrar)

· ‘Discipleship means much more than just the transfer of information. It refers to imitating the teacher’s life, inculcating his values, and reproducing his teachings.’

· ‘The word disciple is related to discipline and identifies one who is seriously committed to learn, obey and follow.’  (Dave Hunt)
· Dissipelskap:  ‘Om ‘n leerling en volgeling te wees.  Leerling verwys na ‘n spesifieke inhoud van lering en volgeling verwys na morele en geestelike waardes wat nagevolg word.’

· ‘n Nuwe Testamentiese dissipel is ‘n persoon wat totaal geïdentifiseer is met Christus en wat deur die Woord en die Gees staan onder Sy dissipline en lering.

· Dissipelskap maak ons vars bewus van ons verbintenis aan Jesus.  Ons volg in die eerste plek vir Hom en niemand anders nie.  Die Heilige Gees se primêre taak is om ons gedurig te wys op ons Here, die Een vir Wie ons volg in alles en hierdie navolging van Christus is nie net gebaseer op Sy voorbeeld nie, maar veral op die innerlike gemeenskap met Sy lewe en sterwe (Fil. 3:10).
· Dissipelskap beteken om aan te hou leer!  Wanneer jy ophou leer, hou jy op om te volg en dit is ‘n baie ongunstige posisie om in te wees. 

· ‘A disciple is one who is free from the old, and free for the new.  In other words, scriptural words: "dead unto sin, but alive unto God" (Romans 6:11).  And for this the Lord Jesus clearly states that each must take up his cross.’ (Miles Stanford)
· ‘A disciple is one who first maintains the fellowship of the cross, which results in fellowship with his Lord: discipleship.  "The atonement of the cross and the fellowship of the cross must be equally preached as the condition of true discipleship." "Christ is the answer, but the cross is needed to clear the way for Him.’  (Miles Stanford)

· "Nothing can set us apart for God, nothing can make us holy, except as the cross is working in us, because the cross alone can keep the hindrances to holiness in the place of death." -- G. Watt.

· ‘Nowhere was our Lord Jesus more explicit and firm than when He mentioned discipleship. "And he said unto them all, If any man will come after me, let him deny himself, and take up his cross daily, and follow me." "And whosoever doth not bear his cross, and come after me, cannot be my disciple" (Luke 9:23, 14:27). His reason for this is simple: Self cannot and will not follow Him, but taking up one's cross results in death to self, and newness of life in Christ Jesus.’  (Miles Stanford)
· Die einddoel van hierdie dissipelskap is eerstens om gelykvormig te word aan die beeld van Christus:

Romeine 8:29  Want die wat Hy vantevore geken het, dié het Hy ook vantevore verordineer om gelykvormig te wees aan die beeld van sy Seun, sodat Hy die eersgeborene kan wees onder baie broeders;

2 Korinthiërs 3:18  En terwyl ons almal met onbedekte gesig soos in 'n spieël die heerlikheid van die Here aanskou, word ons van gedaante verander na dieselfde beeld, van heerlikheid tot heerlikheid, as deur die Here wat die Gees is.

Lukas 6:40  'n Leerling is nie bo sy meester nie; maar elkeen wat volleerd is, sal soos sy meester wees. 

· Die doel is verder om van jou ‘n sielewenner te maak.

Mattheus 4:19  En Hy sê vir hulle: Kom agter My aan, en Ek sal julle vissers van mense maak. 

· Hierdie mense wat jy na die Here lei moet gehelp word in die proses van dissipelskap en hierdie lering en die hele skool wil jou by die plek bring waar jy dit kan doen, m.a.w. dissipels kan maak en nie net bekeerlinge nie.

ALGEMENE TEKSTE
Lukas 9:23  En Hy sê vir almal: As iemand agter My aan wil kom, moet hy homself verloën en sy kruis elke dag opneem en My volg. 

Lukas 14:26  As iemand na My toe kom en hy haat nie sy vader en moeder en vrou en kinders en broers en susters, ja, selfs ook sy eie lewe nie, kan hy my dissipel nie wees nie.

Lukas 14:27  En elkeen wat sy kruis nie dra en agter My aan kom nie, kan my dissipel nie wees nie.

Lukas 14:33  So kan dan ook niemand van julle wat nie afsien van al sy besittings, my dissipel wees nie.
Johannes 15:18  As die wêreld julle haat, moet julle weet dat hy My voor julle gehaat het.

Mattheus 10:38-39  En wie sy kruis nie neem en agter My volg nie, is My nie waardig nie.  39  Wie sy lewe vind, sal dit verloor; en wie sy lewe verloor om My ontwil, sal dit vind.

Kolossense 1:28-29  Hom verkondig ons, terwyl ons elke mens vermaan en elke mens in alle wysheid onderrig, om elke mens volmaak in Christus Jesus voor te stel;  29  waarvoor ek arbei en stry volgens sy werking wat in my werk met krag.

Johannes 12:24  Voorwaar, voorwaar Ek sê vir julle, as die koringkorrel nie in die grond val en sterf nie, bly dit alleen; maar as dit sterf, dra dit veel vrug.

'Except it fall into the ground and die'...? 

But what a harvest in the days to come; 

When fields stand thick with golden sheaves of corn 

And you are sharing in the Harvest Home. 

To you who 'lose your life,' and let it 'die,' 

Yet in the losing 'find' your life anew, 

Christ evermore unveils His lovely face, 

And thus His mirrored glory rests on you."
I.  VRYGEMAAK EN UITGELEI

STELLING:  Dissipels van Christus is mense wat Sy stem gehoor het en wie Hy deur die wedergeboorte uitgelei het uit die wêreld.  Hierdie wêreld waaruit Hy ons gelei het is nie net die sekulêre wêreld nie, maar ook die godsdienstige wêreld.  Die kudde waarin ons, ons nou bevind word gelei deur Christus en ons moet akuut ingestel wees op Sy stem en ons oor wegdraai van die sekulêre en godsdienstige wêreld se filosofieë. 
Memoriseer:  Johannes 8:36  As die Seun julle dan vrygemaak het, sal julle waarlik vry wees. 

Johannes 10:2-3  Maar hy wat by die deur ingaan, is 'n herder van die skape.  3  Vir hom maak die deurwagter oop, en die skape luister na sy stem; en hy roep sy eie skape by hulle naam en lei hulle uit.
II.  IN ‘N NUWE KONINKRYK

STELLING:  Wedergebore mense bevind hulleself in ‘n nuwe koninkryk en God verwag van hulle om te leef in die realiteit van hierdie koninkryk.  In die tyd-ruimte dimensie bevind ons nog onsself in die koninkryk van hierdie wêreld al is ons nie meer van die wêreld nie.  Die dissipel moet ‘n openbaring hê  van sy status as burger van die hemelse koninkryk en dienooreenkomstig leef.
Memoriseer:  Kolossense 1:13  Hy wat ons verlos het uit die mag van die duisternis en oorgebring het in die koninkryk van die Seun van sy liefde,

Hebreërs 12:22-24  Maar julle het gekom by die berg Sion en die stad van die lewende God, die hemelse Jerusalem en tien duisende engele,  23  by die feestelike vergadering en die gemeente van eersgeborenes wat in die hemele opgeskrywe is, en by God, die Regter van almal, en by die geeste van die volmaakte regverdiges,  24  en by Jesus, die Middelaar van die nuwe testament, en die bloed van die besprenkeling wat van beter dinge spreek as Abel.
III.  OP DIE PAD SAAM MET HOM

STELLING:  As mense wat uitgelei is en oorgebring is in ‘n nuwe koninkryk bevind ons, ons nou op die lewenspad saam met Hom.  Dit is nie ‘n pad wat ons op ons eie kan stap of wat ons veronderstel is om op ons eie te stap nie.  Christus het reeds die pad gestap en Hy stap ook nou voor ons uit as ons Leidsman.

Memoriseer:  Heb 12:1-2  Daarom dan, terwyl ons so 'n groot wolk van getuies rondom ons het, laat ons ook elke las aflê en die sonde wat ons so maklik omring, en met volharding die wedloop loop wat voor ons lê,  2  die oog gevestig op Jesus, die Leidsman en Voleinder van die geloof, wat vir die vreugde wat Hom voorgehou is, die kruis verdra het, die skande verag het en aan die regterkant van die troon van God gaan sit het.

Mattheus 28:20  En kyk, Ek is met julle al die dae tot aan die voleinding van die wêreld. Amen 

IV.  ORE OM TE HOOR EN WERKLIK TE LUISTER
STELLING:  Dissipels van Christus is mense wat per definisie wel ore het om te hoor, maar die praktyk van luister na die stem van die Here is nie so vanselfsprekend nie.  Daar is baie stemme en invloede wat poog om die dissipel se aandag af te trek van die stem van die Here in sy lewe.  God wil ons so bekoor (‘captivate’) deur Sy Woord en Gees dat ons doof sal wees vir die invloed van die wêreld en totaal ingestel op die stem van ons Herder.

Memoriseer:  Hebreërs 5:11-12  …waaroor ons veel te sê het wat swaar is om te verklaar, omdat julle traag geword het om te hoor.  12  Want hoewel julle vanweë die tyd leraars behoort te wees, het julle weer nodig dat 'n mens julle die eerste beginsels van die woorde van God moet leer, en julle het weer behoefte aan melk en nie aan vaste spys nie.

Jakobus 1:19  So dan, my geliefde broeders, elke mens moet gou wees om te hoor, stadig om te praat, stadig om toornig te word. 

Om te hoor en dan werklik te luister verg ‘n werk van die Heilige Gees en ‘n ingesteldheid wat net eenvoudig nie teenwoordig is by die meeste gelowiges nie.  As ons werklik wil hoor wat ons Herder sê, sal ons, ons eie opinies eers eenkant toe moet skuif en toelaat dat God spreek deur Sy Woord en in Sy Seun:

Romeine 12:16  wees eensgesind onder mekaar; moenie na hoë dinge streef nie, maar voeg julle by die nederige; moenie eiewys wees nie; 

Romeine 12:16  Be of the same mind one toward another. Set not your mind on high things, but condescend to things that are lowly. Be not wise in your own opinion.
Spreuke 3:5  Vertrou op die HERE met jou hele hart en steun nie op jou eie insig nie.

Mattheus 15:10  En Hy het die skare na Hom geroep en vir hulle gesê: Luister en verstaan! 

Mattheus  17:5  Terwyl hy nog spreek, oordek 'n helderligte wolk hulle meteens en daar sê 'n stem uit die wolk: Dit is my geliefde Seun in wie Ek 'n welbehae het. Luister na Hom! 
V.  SELFVERLOËNING
STELLING:  Die wese van Nuwe Testamentiese dissipelskap is selfverloëning.  Ons is duur gekoop met die bloed van Jesus en behoort nie meer aan onsself nie.  In die lig van hierdie waarheid is die aanspraak wat ons mag hê  op ‘n onafhanklike lewe nie net onverantwoordelik nie, maar ook dwaas.
Memoriseer:  Lukas 9:23  En Hy sê vir almal: As iemand agter My aan wil kom, moet hy homself verloën en sy kruis elke dag opneem en My volg. 

Lukas 14:26  As iemand na My toe kom en hy haat nie sy vader en moeder en vrou en kinders en broers en susters, ja, selfs ook sy eie lewe nie, kan hy my dissipel nie wees nie. 

1 Korinthiërs 6:20  Want julle is duur gekoop. Verheerlik God dan in julle liggaam en in julle gees wat aan God behoort. 

2 Korinthiërs 5:15  omdat ons van oordeel is, dat as een vir almal gesterf het, hulle dan almal gesterf het; en Hy het vir almal gesterwe, sodat die wat lewe, nie meer vir hulself moet lewe nie, maar vir Hom wat vir hulle gesterf het en opgewek is.

VI.  GEHOORSAAM TOT DIE DOOD TOE
STELLING: Die gehoorsaamheid wat God van ons vereis is niks minder as ‘n gehoorsaamheid tot die dood toe nie.  Ons het eintlik reeds geestelik saam met Christus gesterf (Kol. 2:20) en daarom is dit net logies dat ons onsself dood sal reken vir die sisteme en denkpatrone van hierdie wêreld en lewend vir God in Christus Jesus.  Dit kan beteken dat ons ook ons lewens fisies moet neerlê ter wille van Christus.
Memoriseer:  Filippense 2:8  en in gedaante gevind as 'n mens, het Hy Homself verneder deur gehoorsaam te word tot die dood toe, ja, die dood van die kruis. 

Filippense 3:10  sodat ek Hom kan ken en die krag van sy opstanding en die gemeenskap aan sy lyde terwyl ek aan sy dood gelykvormig word,

Johannes 15:13  Groter liefde het niemand as dit nie, dat iemand sy lewe vir sy vriende gee. 

Openbaring 12:11  En hulle het hom oorwin deur die bloed van die Lam en deur die woord van hulle getuienis, en hulle het tot die dood toe hulle lewe nie liefgehad nie. 

VII.  BLY IN HOM:   IN DIE GELOOF 

Johannes 15:4  Bly in My, soos Ek in julle. Net soos die loot geen vrug kan dra van homself as dit nie in die wynstok bly nie, so julle ook nie as julle in My nie bly nie.
STELLING:  Nuwe Testamentiese dissipelskap is net moontlik binne die sfeer van geloof; ‘n vaste vertroue in Christus; ‘n rus in die posisie wat ons in Hom beklee en ‘n verwagting dat Hy al die beloftes wat Hy vir ons gegee het sal vervul.
Memoriseer:  Joh 8:31  En Jesus sê vir die Jode wat in Hom geglo het: As julle in my woord bly, is julle waarlik my dissipels. 

Romeine 10:17  Die geloof is dus uit die gehoor, en die gehoor is deur die woord van God.

Johannes 14:1  Laat julle hart nie ontsteld word nie; glo in God, glo ook in My.

2 Korinthiërs 5:7  Want ons wandel deur geloof en nie deur aanskouing nie. 

Hebreërs 11:1  Die geloof dan is 'n vaste vertroue op die dinge wat ons hoop, 'n bewys van die dinge wat ons nie sien nie.

Hebreërs 11:6  En sonder geloof is dit onmoontlik om God te behaag; want hy wat tot God gaan, moet glo dat Hy is en 'n beloner is van die wat Hom soek.

VIII.  BLY IN HOM:  IN DIE LIEFDE

STELLING:   Die hoogste motief vir ‘n heilige lewe is liefde.  Die dissipel moet sonder enige twyfel weet dat die liefde van God in sy hart uitgestort is deur die Heilige Gees (Rom. 5:5) en dat God van hom verwag om daagliks te lewe vanuit die motiveringskrag van daardie liefde.

Memoriseer:  1 Johannes 4:16  En ons het die liefde wat God tot ons het, leer ken en geglo. God is liefde; en hy wat in die liefde bly, bly in God, en God in hom.

Galasiërs 5:6  Want in Christus Jesus het nòg die besnydenis nòg die onbesnedenheid enige krag, maar die geloof wat deur die liefde werk. 

Ons moet groei in die liefde:

1 Johannes 4:18  Daar is geen vrees in die liefde nie; maar die volmaakte liefde dryf die vrees buite, want die vrees sluit straf in, en hy wat vrees, het nie volmaak geword in die liefde nie.

2 Thessalonicense 1:3  Ons moet God altyd oor julle dank, broeders, soos dit billik is, omdat julle geloof grootliks toeneem en die wederkerige liefde van elkeen van julle almal groter word… 

1 Thessalonicense 3:12  en mag die Here julle ryk en oorvloedig maak in liefde vir mekaar en vir almal, soos ons ook teenoor julle is, 

Daar is bewaringskrag in die liefde van God:

Judas 1:21  en julleself in die liefde van God bewaar, terwyl julle die barmhartigheid van onse Here Jesus Christus tot die ewige lewe verwag.
IX.  ‘BLY IN HOM: IN DIE HOOP
STELLING:  Regdeur die Nuwe Testament sien ons nie net die openbaring van die nou-lewe van geloof in Christus nie, maar saam met dit ook die toekoms-lewe saam met Christus in Sy ewige koninkryk.  Die dissipel moet sorg dra dat die hoop op die wederkoms en die ewigheid saam met Christus ten alle tye lewend bly in sy hart.

Memoriseer:   1 Thessalonicense 4:17-18  Daarna sal ons wat in die lewe oorbly, saam met hulle in wolke weggevoer word die Here tegemoet in die lug; en so sal ons altyd by die Here wees.  18  Bemoedig mekaar dan met hierdie woorde.

Romeine 8:25  Maar as ons hoop wat ons nie sien nie, dan wag ons daarop met volharding. 

Kolossense 1:27  aan wie God wou bekend maak wat die rykdom van die heerlikheid van hierdie verborgenheid onder die heidene is, dit is Christus onder julle, die hoop van die heerlikheid.
Kolossense 3:4  Wanneer Christus, wat ons lewe is, geopenbaar word, dan sal julle ook saam met Hom in heerlikheid geopenbaar word.

1 Timotheüs  1:1  Paulus, 'n apostel van Jesus Christus, volgens die bevel van God, ons Verlosser, en van die Here Jesus Christus, ons Hoop…

Openbaring 22:4-5  En hulle sal sy aangesig sien, en sy Naam sal op hulle voorhoofde wees.  5  En nag sal daar nie wees nie; en hulle het geen lamp of sonlig nodig nie, omdat die Here God hulle verlig; en hulle sal as konings regeer tot in alle ewigheid.

X.  DISSIPELSKAP IN DIE GEMEENSKAP VAN GELOWIGES
STELLING:   Die dissipel moet gedurig bewus wees, nie net van Christus nie, maar ook van die feit dat hy deel uitmaak van ‘n Liggaam, ‘n organiese eenheid wat saam moet funksioneer. Die mees effektiewe milieu vir dissipelskap is die gemeente. 
Memoriseer:   Romeine 12:4-5  Want soos ons in een liggaam baie lede het en die lede nie almal dieselfde werking het nie,  5  so is ons almal saam een liggaam in Christus en elkeen afsonderlik lede van mekaar.

Nota:  Probeer ook om ten minste tien van die mekaar tekste te memoriseer.  Dit is die normale lewe van die gelowige!
Filippense 2:3-5  Moenie iets doen uit selfsug of uit ydele eer nie, maar in nederigheid moet die een die ander hoër ag as homself.  4  Julle moet nie elkeen na sy eie belange omsien nie, maar elkeen ook na die ander s'n.  5  Want hierdie gesindheid moet in julle wees wat ook in Christus Jesus was.

2 Thessalonicense 1:4  …sodat ons self in die gemeentes van God oor julle roem vanweë jul volharding en geloof onder al julle vervolginge en die verdrukkinge wat julle verduur-
TOEPASSING

1.  DIE DENKE

· Verstaan wat die eise van dissipelskap is.
· Verstaan die aard van Nuwe Testamentiese dissipelskap.
· ‘n Duidelike beeld van die einddoel van dissipelskap.  

· ‘n Openbaring van die krag vir dissipelskap, die opstandingskrag van Christus binne in jou.  

· ‘n Openbaring van die aard van ware gemeente in verband gebring met die eise van dissipelskap.  Hoe kan die wese van gemeentelewe jou prakties help om ‘n waaragtige dissipel te wees.

2.  DIE HART

· ‘‘n Openbaring van geloof, liefde en hoop as ‘n praktiese manier om jou innerlike gesindhede te peil.

· Is jy so oorrompel deur Christus se totale toewyding tot jou verlossing (Jesaja 53) dat jy nie anders kan as om sy eise van dissipelskap dodelik ernstig op te neem nie.

· Is daar rus in jou gemoed dat die Christus-lewe binne in jou in staat is om die eise van dissipelskap te volbring?

3.  DIE WIL

· Hoe lyk jou lewe werklik in vergelyking met die Bybelse prentjie van dissipelskap?

· Is jy bereid om te sterf vir Christus?  Bid oor hierdie dissipelskapvereiste en vra die Here om jou lig te gee.

· Verstaan jy nou waarom ware gemeentelewe onontbeerlik is?  Kan jy op jou eie hierdie lewe van ‘n dissipel leef?

· Volhard jy in hierdie dinge of gaan dit maar haak en tak.  Bid, bely en vra 
God om vir jou uit te wys waar jy dit mis.

HUISWERK

· Gaan doen ‘n studie van wat dit beteken om werklik ore te hê  om te hoor en toets jou ‘gehoor’ aan die Bybelse profiel.  

· Gaan lees Jesaja 53 biddend en ernstig en dan gaan dink jy weer oor dissipelskap in daardie lig.  Memoriseer daardie hoofstuk as die Here jou so lei (dis net twaalf versies).  Kan so ‘n totale oorgawe iets minder eis as jou hele lewe?

· Memoriseer die tekste nadat jy gebid het vir insig (Ps. 119:11).

· Ondersoek jou hart en lewe t.o.v. die onderwerp (Ps. 139:23-24).

· Pas jou lewe aan waar nodig.  ‘n Praktiese implementeringsplan (Jak. 1:22).

· Gee terugvoering vir jou gebedsmaat oor jou vordering en vra vir intersessie indien nodig (Efes. 6:18b)

VIR VERDERE STUDIE

SKRIFGEDEELTES

· Jesaja 53 as die agtergrond vir die verstaan van die onderwerp.

· Al vier die evangelies met spesifieke fokus op die tema van dissipelskap.
· Die boek Handelinge en spesifiek dan die gebruik van die woord ‘dissipel(s)’.

· Romeine 12

· Efesiërs 5:1-6:9

· Kolossense 3:5-4:6

· 1 Korinthiërs 13
BRONNE

Born Crucified – L.E. Maxwell (Ook beskikbaar in Afrikaans)
Hard to Believe – John MacArthur
The Cross – Martyn Lloyd-Jones
